
For nokre år sida var eg i barnehagen 
og fortalde om påska, og når vi kom 
til skjærtorsdag tok eg fram eit fat 
og lunka vatn, kasta eit handkle over 
skuldra og var klar for å vaske føtane 
deira. Med store forundra augo og litt 
knis og fnis fekk dei av seg innesko og 
sokkar og fekk vaska føtane av presten. 
Små barneføtar i ein barnehage, er nok 
litt annleis enn sandalføtar til menn 
som har vandra rundt i sand og jord i 
Midtausten. 

Fortellinga om fotvaskinga på 
kjærtorsdag er ei viktig forteljing 
om Jesus. For også vi har somme 
gonger tenkt det same om Jesus som 
læresveinane gjorde. Vi har bilete av 
han med den kvite kjortelen og det 
milde, strålande andletet rundt om 
i kyrkjer, bedehus og heimer. Han 
er Herren vår og høglova. Så tanken 
på at han skal knele ned foran oss? 

Vaske føtane? Vi hadde nok reagera 
på same vis som Peter og dei andre 
som opplevde dette. «Aldri i Æva 
om du skal vaska føtane mine» seier 
Peter. For han og for oss så er det ein 
forståeleg reaksjon. Vi som på ulike 
sett og vis står i teneste for Herren 
i smått og stort, og tenker at vi skal 
gjere noko for Guds rike, kan miste 
ut av synet at Jesus sjølv er den som 
tener oss. «Dersom eg ikkje vaskar deg, 
har du ingen del i meg» Er Jesu sitt 
svar. Heile kristentrua står og faller 
på dette. Ikkje at føtane skal vaskast, 
men at vi ser kva Jesus gjorde for oss. 
Fotvaskinga er ei symbolsk handling 
for at vi, som læresveinane, skal forstå 
at alle treng nåde. Alle treng å sjå det 
offeret Jesus gjorde for oss. 

Slik vert vi alle like. Det er alltid 
slik at vi måler kvarandre, nokon er 
i våre augo litt betre eller dårlegera 
enn andre. Det er ikkje skjilnad på 
barnehageborna og presten. Fotvask-
inga er handlinga som syner oss at 
alle treng nåde. Alle er like, alle treng 
Jesus sin teneste. Og med det for auga, 
så kan vi ikkje lenger døme kvarandre, 
men møter våre medmenneske med 
den same holdinga som Jesus møter 
oss. Det same spørsmålet som Jesus 
stilte til den blinde Bartimeus: «Kva vil 
du at eg skal gjere for deg?»

Kva vil du at eg skal gjere for deg   
(Joh 13,1-17)

ANDAKT

Møteplassar er viktige for oss 
menneske. Det finns mange ulike 
møteplassar, og dei fleste av oss 
har observert folk som møtast på 
kjøpesentra eller på kafeear. Ofte ser 
vi grupper av menn eller grupper av 
kvinner som kjem saman. Også på 
Dalen ser vi ei gruppe, flest menn, som 
samlar seg utanfor Kroa når det er 
temperatur til å sitje ute.  I dag har eg 
avtalt å møte denne gruppa for å slå av 
ein prat med dei som denne dagen har 
innfunne seg. 4-5 sit alt ved eit bord 
ute ved kafeen då eg møter opp litt 
over kl. 1100. Eg stikk inn på kafeen og 
kjøper meg ein kopp kaffi. Det høyrer 
med når ein skal slå seg ned ved bordet 
til dei som innehavaren av kafeen 
kallar «kaffigjengen». Eg kjenner alle 
som sit her, så det er ikkje vanskeleg 
å få i gang ei samtale. Ingen har noko 
i mot at eg som representerer bladet 
Kyrkjelyden slår av ein prat. 

Eg lurar på om ikkje den og den er her 
i dag. «Nei,  dei kjem ikkje før seinare 
på dagen», er svaret. Ein har bilen på 
Lio, så han er nok seinare i dag, får 
eg høyre. Det kan på ein godversdag 
vere 8-10 menn som samlast. Svært 
sjeldan er det damer her. «Dei finn 
heller vegen til Spitet», seier ein av 
karane. Eg legg merke til at dei aller 
fleste tek seg ein røyk. Eg får vite at 
mest alle har prøvd å slutte ein gong, 
men det er svært vanskeleg. Ein prøvde 
å slutte då han var i militæret.  Han 

blir gjort merksam på at det begynner 
å bli ganske mange år sidan! Ein annan 
måtte stoppe å røyke då han var nokre 
veker på sjukehuset, og det var reine 
torturen. Til slutt kom ei sjukesyster 
som såg at dette bar heilt gale i veg og 
gav han røyk. Men alle er samde om at 
røykeloven som vart innførd er av det 
gode.  Ein ved bordet hugsar godt ein 
episode då han gjekk på Tokke skule 
på 60 talet. Han stod  bak ved Lio og 
røykte saman med eit par andre. Då 
opplevde dei at ein lærar hoppa ned frå 
andre etasjen og ned i snoen for å ta 
dei. Det vert mange ulike historier som 
dukkar opp i løpet av den tida eg sit 
og drøser med dei. Då eg fyrst spurde 
om å få høyre kva dei pratar om, fekk 
eg høyre at ikkje alt ville passe inn 
i «Kyrkjelyden». Men det meste kan 

«Kafégjengen» på Dalen

absolutt gå gjennom sensuren denne 
dagen. 

Eg spør: Kvifor samlast de her? 
Svaret er unisont: «Det er sosialt». 
Alternativet hadde vore å sitje 
heime og sture.  Her får dei prate og 
diskutere stort sett om alle tema som 
er oppe i media, og kva som går føre 
seg i lokalmiljøet. Dei skryter veldig av 
kroa og dei som driv den. Det er ikkje 
meir enn 4-5 plussgrader denne dagen, 
men dei er godt kledde, og kroa har 
ordna med varme skinn som vermer 
godt i baken, og så røyk og kaffi då! 
Nokre kjem og nokre går, men den 
harde kjerna sit der heile tida. 

Eg spør om det er tema som ikkje vert 
tatt opp.

Nå er eg litt spent på svara.
Eitt av svara er at dei vert aldri samde 
om politikken, så den unngår dei 
oftast. Ein seier han er heilt avhengig 
av å fylgje med på nyheitene, og var 
svært opptatt av kva side Krf ville velje 
på landsmøtet nyleg.  Men elles er dei 
lite interesserte i å snakke om politikk. 
Dei er litt bekymra over at så mange 
av tilboda som var på Dalen for nokre 
år sidan ikkje er der lenger. Dei hugsar 
når folk frå Vinje og Setesdalen kom 
hit til Dalen for å handle. Slik er det 
ikkje nå i den grad.

Som gamal skulelærar opplevde eg 
stundom at elevar vart utestengt frå 
fellesskapet, og lurar på om det kan 

vere slik med denne gruppa også. 
Svaret er eit rungande «Nei, her er alle 
velkomne!» Dei set stor pris på å treffe 
nye folk. Eit par av dei meiner at dei 
er i overkant sosiale, så dei set gjerne 
i gang ei samtale på venterom for å 
få litt liv i forsamlinga. Men det vert 
alltid positivt oppfatta.

«Hender det at tema som har med 
kyrkje, religion og kristendom dukkar 
opp, og i så fall på kva måte», spør eg. 
Dei vert litt meir forsiktige med å 
svare på dette spørsmålet, men det 
kjem fram at nokre har vakse opp i eit 
kristent miljø, og har ikkje negative 
opplevingar av det. Tvert i mot har 
fleire gode opplevingar av kristen 
song og musikk, ikkje minst gospel.  
Eg kjem til å nemne songen «O, store 
Gud». Då kjem det raskt frå ein at 
det er kanskje den mest populære 

kristne songen i heile verda. I tillegg 
får eg vite at det var ein svenske som 
skreiv den. Eg blei litt tatt på senga, 
men det stemte då eg sjekka det ut 
på Wikipedia. Svensken heitte Carl 
Gustav Boberg, og songen kom ut 
i 1886. Det står også på Wikipedia 
at dette var favorittsongen til Elvis 
Presley!

Karane vedgår at dei ikkje renner ned 
dørstokken til kyrkja, men har høyrd 
ein god del positive ting om det som 
blant anna har gått føre seg i kyrkja 
av konsertar. Men det å sjølve gå for 
å oppsøke desse arrangementa kan 
vere litt av ein bøyg. Likevel, det er 
ikkje kyrkja sin feil at dei ikkje kjem 
på kyrkjelege arrangement, vedgår dei.  
Det er heilt opp til  dei sjølve. 

Heilt til slutt utfordrar eg dei till 
å løyse ein rebus i siste utgåve av 
Kyrkjelyden. Dersom dei klarar å 
løyse 18 av 20 spørsmål,, skal dei få ei 
konfekteske på deling.

Eg takkar for meg, og vil også ta ein 
prat med eigaren av kafeen for å høyre 
om dei har nokre tankar om gjestene 
som kjem kvar dag.  Det er her eg får 
vite at dei vert kalla «kaffigjengen», 
og at dei alltid kjøper ein kopp kaffi 
og gjerne eit kakestykke. Sjølv seier 
eg at på mange måtar fungerer kroa 
som ein diakonal institusjon fordi så 
mange opplever dette tilbodet som 
så positivt. Dei eg prata med i dag 
opplever at dei får møte andre som har 

same behovet for sosial kontakt som 
dei. Som fleire sa: Før kunne vi gå til 
folk om kveldane utan å vere bedne. 
Nå tør vi mest ikkje gjere det fordi 
folk er så opptatt av TV, data og andre 
elektroniske duppedittar. Her ved 
kafeen på Dalen kan dei kome saman 
og utveksle tankar om kva som helst, 
og ikkje minst å bli lytta til! Det er 
terapi!

Eg vil takke dei i «kaffigjengen» som 
tok seg tid til å ta ein prat i dag, og 
samstundes gje drivar og tilsette 
i kafeen honnør for deira positive 
haldning til desse gjestene!  Eg vil 
samstundes oppmode andre til å 
stikke bortom kaffigjengen for å slå 
av ei prat. Dei har verkeleg god humor 
og godt humør. I tillegg er dei ikkje 
frosne av seg!!!

Gunstein Seltveit

Jeg er ute etter de 
som ennå ikke vet at 
de er interessert i 
misjon! 
Silje Sjøtveit er tilsatt i 50% 
prosjektstilling i 4 år i NMS 
Giveroppfølging med arbeids- 
område Telemark. 

Hva skal du gjøre i en slik stilling? 
Det har jeg tenkt mye på de siste 
ukene! Det er intet mindre enn å 
mobilisere yngre krefter til misjon 
i Telemark. Jeg skal bygge frivillig-
hetsteam, jeg skal inspirere og lete 
etter nøkkelpersoner som kan drive 
arbeidet videre. Jeg skal gjøre meg 
selv overflødig i løpet av disse årene. 
Denne høsten skal jeg bruke mest tid 
på å gjøre meg kjent, jeg skal kontakte 
foreninger og menigheter. Heldigvis 
kjenner jeg mange ansatte i den norske 
kirke i Telemark gjennom jobben min 
som diakon. 

Fortell litt om deg selv  
og din egen bakgrunn. 
Jeg er vokst opp i Ski utenfor Oslo, 
men har en far fra Telemark, og 
jeg hadde odel på Sjøtveit gård i 
Tinn Austbygd. Dit flyttet jeg som 
27-åring, etter studier og arbeid i 
Kristiansand og Stavanger. Som barn 
var jeg på NMS leirer på Bjerkely, og 
lærte Misjonsbefalingen utenat. Ski 
menighet var også viktig for meg, der 
jeg fikk ansvar og var med og drev 

Gospelkor. Jeg har også vært med i 
Ungdom i Oppdrag, det var der jeg 
traff min mann, selv om han ble sendt 
til Rio, og jeg selv kom til Filipinene. 
Ellers tenker jeg at vi er misjonærer 
nå også, i Tinn, der vi blant annet har 
drevet familiearbeid på bedehuset. Fra 
2010 har jeg vært diakon her, og jeg er 
fremdeles tilsatt 50% som diakon. 

Er det noe du spesielt gleder deg til?
Jeg er glad i å bli kjent med nye 
mennesker. Det gir meg energi. Jeg 
har allerede hatt mange flotte møter 
med NMS-folk, og jeg spør dem gjerne 
hva som var deres inngang i NMS. 
Jeg registrerer ellers at det er et stort 
tomrom der det burde vært mange i 
alderen 30–60. Dette tenker jeg mye 
på. Kan vi finne nye møteplasser for 
denne aldersgruppen? 

Til slutt understreker Silje at bibel-
verset i Jesaja 43 har minnet henne om 
at det er Gud, vår skaper og Herre som 
skal skape noe nytt, og Han har lovet å 
være med oss. 

Artikkel og bilde: NMS Telemark

Det er store 
avstander i 
Telemark, 
så det blir 
mange 
kilometer i  
bil for Silje.



8 KYRKJELYDEN

Ljos vaken
«Ljos vaken, ljos, ljos vaken! Her er det 
ljos, det liv, det er song og me syng i 
saman…»

Fyrste sundag i advent arrangerast 
det «Ljos vaken» i mange kyrkjer over 
heile landet. «Ljos vaken» er eit tilbod 
for 10 og 11 åringar og ein del av 
trusopplæringa dei får her i Tokke og 
Vinje. Her lærer borna at dei skal vere 
ljos vaken for kvarandre og passe på at 
alle har det bra. Kanskje ein til og med 
må vere litt superhelt innimellom, for 
å tørre å stå opp for andre. Det mest 
spennande denne helga er kanskje at 
dei skal få overnatte saman. Det er 
nok nokon som trur at dei skal få vere 
vakne heile natta, men det skal dei 
ikkje, sjølv om det kanskje ikkje er 
så lett å sovne alle saman, saman i eit 
stort rom. 

Det heile startar laurdag ettermiddag, 

Biletvegg av alle deltakarane, både for å lære namn og som dekorasjon

der dei kjem til registrering, plassering 
av bagasje og bli kjend. Deretter et me 
saman, lærer «Ljos vaken» songen og 
dansen og lagar til ei gudsteneste me 
skal gjennomføre på sondag. Utover 
laurdagskvelden har me mange ulike 
sosiale aktivitetar. Latter og moro er 
viktig. Me avsluttar kvelden med film 
på storskjerm og laurdagsgodt. Og 
heilt til slutt nokre ord for ei god natt.
Sondag sprett me opp til frokost og 
siste finish på gudstenesta. Klokka 
11 brakar det laus me ei heilt annleis 
gudstenste, laga av og med borna. 
Det er ei oppleving! Me vonar du vil 
kome å vere med! I år, i Vinje kyrkje, 
25.november.

Stine Beate Mondal Ljostad  
– kyrkjelydspedagog

Foto: SBML

Bilete frå arrangementet i 2018, då 
me var hadde arrangementet i Tokke 
kulturhus, gudstenestested Dalen:

Ei av 
oppgåvene 
var å lage 
ei ljoslykt 
saman

Gruppe-
arbeid ute, 
seint på 
kveld. Endte 
opp med 
kakao rundt 
bålpanna

Då alle 
hadde 
krope ned i 
soveposane, 
kom prost-
idiakon  
Eiliv 
Erikstein og 
hadde ein 
roleg kvelds-
avslutning 
med oss

Då soknerådet spurde meg om eg ville 
skrive eit lite innlegg i Kyrkjelyden, 
svara eg ja.

Men kva skal eg skrive om?

Eg kom på at gjennom 82 år, så er det 
nå noko som har festa seg i minnet om 
kyrkjer og prestar i Lårdal herred.

Eg kan minnast Torfinn Solberg var 
prest og Torleiv Åsmundtveit var 
klokkar dengong eg var lita jente.
Framkomsmiddelet for prestane 
var ofte sykkel. Dei kunne ha lang 
arbeidsveg som mange gonger kunne 
vere utfordrande.

Ein dag presten Solberg kom frå messe 
i Eidsborg var han så uheldig at han 
sykla utfor vegen i Forstøylsvingen. 
Han slo seg mykje, så då han vakna 
var det mørkt og langt på natt. Han 
greidde å kome seg opp til Førstøyl, 
der fekk han hjelp av lege, og blei 
sendt på sjukhuset. Etter denne 
hendinga vart han sjukmeldt i lang 
tid, og det måtte inn vikarprest.  Det 
kom inn ein som heitte Meberg og ein 
som heitte Elle. Eg veit ikkje kven som 
kom fyrst av desse to, men me var i ei 
gravferd på Ormestøyl i 1946, og då var 
det Elle som forretta.

Sokneprest Solberg fekk prestekall i 
Elverum, der han var frå. Han flytte dit 
i 1946.

Då eg vart konfirmert i Høydalsmo 
kyrkje i 1951, var Olav Djuve prest.

Foreldra mine og eg budde på Tho 
i Kvålsgrend,så det var kort veg til 
kyrkja.

I krigstida var det ikkje så mange 
ting ein kunne gå på for å treffe folk, 
sidan styresmaktene la ned forbud om 
forsamlingar. 

I kyrkjene derimot var det faste messer 
om sundagane, det var derfor stor 
oppslutning om det som gjekk føre seg 
der.

Eg minnest at eg måtte site heilt stille. 
Ein del ungar, helst gutungane, gjekk 
opp på galleriet, eller trevet, som me 
sa. Der kunne det bli litt latter og uro.

Eg var aldri med på det, eg måtte site 
roleg på ein benk å fylgje med på 
det presten tala om. Det var streng 
«kustus» den gongen.

På Kyrkjeveg

Eg meiner det var berre vanleg messe 
klokka elleve den gongen. Det var 
aldri kveldsmesser under krigen. Eg 
trur ikkje det var lov. Det var vel noko 
med blending av vindauga. Alle var 
påbodne å  blende vindauga der dei 
budde, og forsamlingar på kveldstid 
var forbode.

Gravferd
Eg vil skrive litt om korleis gravferds-
skikkane var.

Den gongen var dei ikkje inne i kyrkja 
då det var gravferd. 

Minnestunda var i heimen til den 
avlidne. Alle som kom viste deltaging 
ved å handhelsa på dei pårørande.
Dagen byrja med sukkerøl og små-
kaker i 10-tida på førmiddagen. 
Vidare var det vanleg førmiddagsmat 
med kaffe og brødmat og mykje godt 
pålegg. Etter denne maten samla 
gravfylgje seg ute på tunet ved båra.

Det vart sett opp 4-6  grantre rundt 
båra der presten forretta og kranse-
pålegging frå slekt og kjenningar 
gjekk føre seg..  Ofte, dersom det ikkje 
var for langt, sette dei også grantre 
ved utgangen og inngangen til tunet. 
Skikken var også  at i alle vegskild/
avstikkarar var det lagt granbar tvers 
over vegen som gravfylgje køyrde over. 
Dette skulle vitne om medkjensle samt 
å  ære  den døde. 

Den næraste familie hadde med seg 

sendingar med kaker, og det blei vaska 
godt i huset før gravdagen. Mange 
måtte låne koppar, bestikk og kvite 
dukar,  og det var ofte me ungane som 
blei sendt avgarde for å hente desse 
tinga. Då måtte me gå svært forsiktig 
attende slik at me ikkje knusa noko. 
Dersom det var mange folk, noko 
det ofte var, kunne det gjerne vere to 
bordsetningar, dette sidan husa ofte 
var små og tronge.

Etter gravlegginga på kyrkjegarden 
der presten tala og folket song bar det 
tilbake til gravferdsgarden der det blei 
servera middag. 

Kjøgmeister tok i mot gravfølget då 
dei kom til gards.

Her vart det sosialt samvær, andakt og 
helsingar og dagen blei avslutta med 
kaffe og kake. 

Familien takka for dagen og 
deltagelsen med handhelsing. 

På midten av 60-talet vart gravferdene 
flytta inni kyrkjene. Under krigen 
og før det, blei  det nytta hestar til å 
frakte kista, seinare bruka dei lastebil 
og personbilar.. Siste gong eg kan 
minnast hestar i gravferd var når 
bestefar min døde i 1945.

Dette var nokre minne frå 
barndommen  slik eg hugsar dei.

Ingebjørg Heggtveit.



12 KYRKJELYDEN

Det har i mange år vore eit godt 
samarbeid mellom kyrkja og pinse-
rørsla i Tokke, For å vite meir om 
dette samarbeidet, har eg kontakta 
pinsemenigheten Elim i Høydalsmo 
ved Alf Jul Jakobsen og kona hans, 
Ellen Ofte Jakobsen, som kjenner 
tradisjonen og nåtida som leiarar 
i pinsemenigheten der. På Dalen 
har eg spurt Signe Marie Fossli 
Stenseth i Filadelfia, og så har eg bedt 
Kyrkjekontoret på Dalen om deira 
synspunkt om samarbeidet. 

Eg ville fyrst gjerne høyre korleis 
samarbeidet starta. Kva samarbeider 
ein om, og om det er store utfordringar 
på bakgrunn av trusvedkjenning og 
tradisjonar? Kva med framtida- er 
det nye målsetjingar? Her er svara frå 
Ellen i Høydalsmo:

Pinserørsla i Høydalsmo
Skillelinene mellom kyrkja og pinse-
vennene var nok mykje sterkare før, 
men dei har aldri vore uoverstigelege. 
Eitt eksempel: Jorunn Ofte, bestemor 
mi, gjekk ut av kyrkja tidleg på 
1900-talet, og var med å starte pinse-
menigheten Elim i 1907. Som vertinne 
på Landgård Gjestgiveri husa ho òg 
biskopen når han var på visitas, og 
då tok ho gjerne ein diskusjon om 
barnedåpen med han. Men då ho fekk 

spørsmål frå ei engsteleg kone i bygda 
om å ta på seg nauddåp for eit nyfødd 
barnebarn, stilte ho opp. «Ungen 
tek ikkje skade av det, og gamlemor 
får fred i sjela», var resonnementet 
hennar. 

Korleis samarbeidet har vakse fram
Dagens samarbeid starta med at damer 
frå  pinsemenighetane og kyrkjene i 
Høydalsmo og Lårdal byrja å møtes 
til bibelgruppesamlingar sist på 
1980-talet. 

På denne tida tok òg Høydalsmo 
sokneråd ved Gerd Nordahl opp att 
sundagsskulearbeidet som hadde lege 
nede nokre år etter at Elim la ned 
sundagsskulen sin etter nærare 50 
års virke. Etter kvart fekk Gerd hjelp 
av Solfrid Hosum og noko seinare av 
Alf Jul Jakobsen frå Elim. Anne Lise 
Bakken frå Dnk tok over ansvaret for 
sundagsskulen tidleg på 2000-talet, 
og frå 2005 har samlingane vore på 

Samarbeid mellom 
kyrkja og pinserørsla  
i Tokke.

pinsemenighetens bedehus. Dagens 
leiarar er Anne Lise Bakken og Else 
Tellefsen frå kyrkja og Alf Jul og meg 
frå Elim. Samlingane er annan kvar 
torsdag frå september til påske, og 
frammøtet ligg mellom 12 og 18 ungar 
frå 4 til 12 år. 

Etter at konfirmantundervisninga 
blei lagt utanom skuletid, har 
kyrkja nytta Elim-bygget til dette. 
Eit år, 2004/2005, var det òg felles 
konfirmantundervisning for kyrkja 
og pinsemenighetane i Lårdal 
og Høydalsmo. Då bytte prest 
Svenning Jørgensen og Alf Jul på å 
undervise. Den gong eg sjølv var i 
konfirmantalder låg undervisninga i 
skuletida, og eg deltok i timane, men 
utan å stå til konfirmasjon i kyrkja.

Frå vinteren 2002 har eg vore lokal 
vaksenleiar for Høydalsmo Kristne 

Skulelag, som er knytt til det 
lutherske Norges Kristne Student- 
og Skoleungdomslag (NKSS). 8-9 
gonger kvart skuleår kjem eit team 
på 4-5 elevar frå Norsk Luthersk 
Misjonssambands vidaregåande skule 
på Kvitsund og arrangerer lagskveldar 
for ungdomsskuleelvane i Høydalsmo 
med aktivitetar og andakt. (Sjølv om 
dette ikkje er eit samarbeid mellom 
kyrkja og pinsemenigheten lokalt, 
er det likevel eit døme på korleis 
ressursar blir kopla saman på tvers av 
kyrkjesamfunn til felles beste.) 

Vinteren 2006 samarbeidde Elim og 
soknerådet om å arrangere ALPHA-
kurs, og sidan den gong har både karar 
og kvende frå begge menighetane hatt 
bibelgruppe saman. Gruppa møtes 
annan kvar måndag heime hos oss. Her 
er det plass til fleire som måtte ha lyst 
til å vera med! 

I komande nr av «Kyrkjelyden» får vi høyre om samarbeidet mellom kyrkja og pinserørsla sett frå 
kyrkjekontoret på Dalen og pinsemenigheten der.

Saman med soknerådet i Høydalsmo 
og Lårdal har det vore arrangert 
fleire felles songkveldar på Eben 
Ezer, lokalet til pinsemenigheten 
i Lårdal. I ti år snart har Elim og 
soknerådet i samarbeid invitert til 
Påskesong på bedehuset i Høydalsmo 
2. påskedag. I nokre år hadde òg 
Lårdal og Høydalsmo Sokneråd, Elim 
Høydalsmo og Eben Ezer Lårdal ei 
årleg møtehelg saman. 

Flåteprosjektet i Lårdal (Lårdals Ark) 
blei òg eit samarbeidsprosjekt mellom 
kyrkja og Eben Ezer-menigheten, men 
her har eg ikkje så mange detaljar i 
bidra med. 

Utfordringar i samarbeidet
Trusvedkjenninga står me saman 
om! Vektlegging, virkemiddel og stil 
kan variere noko, men ein prøvar 
å respekterer kvarandres grenser. 
Det er ikkje pinsevennenes mest 
«pinsevenske» møte og kyrkjas mest 

«lutheranske» samlingar ein gjer 
til fellesarrangement. Den største 
utfordringa er nok ulikt syn på kyrkje-
leg vigsel av likekjønna, eit spørsmål 
som det òg er ulike syn på innan 
kyrkja. 

Framtid:
I vår flytte kommunen bedehuset i 
Høydalsmo, og pinsemenigheten nytta 
høvet til å doble plassen ved å koste 
full kjellaretasje. Når den står ferdig 
innreidd, har me eit hus som høver til 
fleire aktivitetar av ulikt slag, og me 
ynskjer å samarbeide med soknerådet 
om å få det til. 

Det gode samarbeidsklimaet handlar 
mykje om personleg kontakt og 
venskap, og ei erkjenning av at me 
står sterkare når me står saman. Me 
treng kvarandre, og får til meir når me 
samarbeider. 

Torgrim Otterholt
Foto: BC

Laurdag 23. mars  
kl. 1900

Reverend Jon alias  
Jon Ultvedt

Variert program med blues, gospel, Åge 
Samuelsen-songar og ei fin blanding av gamle 
og nye songar!

Velkomen til ein hyggeleg kveld i Fjellkyrkja!

OBS: Sjokolade og kaffi får du servert før 
konserten!

Arr: Fjellkyrkjelaget

26. mai deltek koret Fjellrøyst på  
gudstenste i Lårdal kyrkje.

Repertoar:
Blues
Åge Samuelsen-songar
Gospel
Gamle og nye songar

Billettpris kr. 150,-

Blueskveld  
Skafsåheii fjellkyrkje

Olav JohreP.b. 43, 3886 Dalen 
Besøksadresser:

Hotelvegen 16, 3880 Dalen
tlf.   +4735077550

mobil +4791518005
Epostadresse:   

olav.johre@johrerevisjon.no 
Web: johrerevisjon.no

mailto:olav.johre@johrerevisjon.no
http://www.johrerevisjon.no

Kva heiter dei ulike 
teikneseriefigurane?
Send svara til Gunstein Seltveit, Skafsåvegen 
705, 3880 Dalen
eller på e-post til gunstein@seltveit.no
Frist for levering: 20. juni 2019

mailto:gunstein@seltveit.no

Svar på «Kven er dette?»  
i førre utgåve:
1.	 Woody Allen
2.	 Margareth Thatcher
3.	 Kåre Willoch
4.	 Harald Sæverud
5.	 Vidkun Quisling
6.	 Edvard Grieg
7.	 Alf Prøysen
8.	 Bjørnstjerne Bjørnson
9.	 Elvis Presley
10.	 George Bush Sr.
11.	 Karsten Isachsen
12.	 Indira Gandhi
13.	 Arne Garborg
14.	 Ivar Aasen
15.	 Adolf Hitler
16.	 Per Øyvind Heradstveit
17.	 Aasmund O. Vinje
18.	 Håkon Lie
19.	 Ayatollah Khomeini
20.	 Bill Clinton

Dette var ei vanskeleg nøtt. Men det var to 
som hadde alt rett, og det var Familien Fosli 
Stenseth på Dalen og Gunhild Berntsen frå 
Kviteseid. Dei fortener båe to ein premie. Anne 
Fles på Åmdals Verk hadde 19 rette, bare bytta 
ut Bill Clinton med Per Kristian Foss, noko 
Foss hadde blitt svært stolt over å få vite!

Takk til alle dykk som sendte inn svar, der 
nokre av svara var svært kreative. Eg kan mest 
vere samd med den som hadde foreslått Finn 
Gustavsen i staden for Elvis Presley!

Tlf: 35 07 71 67
brithwenche@dalenblomster.no

dalenblomster.no

Blomsterbua

Dåp – ein fin tradisjon, 
men òg noko meir 
På ei konfirmantsamling skulle 
konfirmantane skrive ned det dei 
tenkjar om dåp. Då var det mange 
ulike svar: ein blir døypt inn i kristen-
dommen, at det er starten på livet, at 
Gud skal vere med oss heile livet, i 
dåpen får den døypte namn. De siste 
kan eg avkrefte med ei gong. Grunnen 
til at den som ber bornet til dåp seier 
namnet til den som skal døypast, er 
fordi at i gamledagar kom presten til 
bygda kanskje ei gong i året. Då var 
det mange born som skulle døypast på 
ei gong, og foreldra måtte seie namnet, 
slik at presten visste at det var riktig 
unge han døypte. 

Samtlige seier òg at dåp er ein fin ting, 
ein fin tradisjon, og at dei vil døype 
borna sine. Og ingenting gjer meg 
meir glad enn det! 

Ei heilag stund
Men kvifor skal me døype? Ja, det er 
ein fin tradisjon, og me som kyrkje er 
glad for at folk vel dåpen, anten om det 
er ein tradisjon eller andre grunnar til 
at ein vil døype. Det er ein festdag, rett 
og slett. Den døypte har dei nærmaste 
rundt seg, og vert feira. 

Samstundes tenkjar me at dåpen er 
noko meir. 

Der, i kyrkja, når presten seiar «NN 
etter vår Herre Jesu Kristi ord og bod 

døyper eg deg til namnet åt Faderen og 
Sonen og Den heilage ande» og heller 
vatn på hovudet, får den døypte, del 
i frelsen, og vert sameina med Jesus, 
som tydar at Jesus skal gå attmed den 
døypte heile livet.  

Orda og vatnet skapar noko nytt. 
Ei heilag handling, ei heilag stund. 
Anten om bornet er nokre månader, 
nokre år, om det er er ein komande 
konfirmant som skal døypast, eller ein 
vaksen. 

Nye tider – nye regler 
I kyrkja har me alltid hatt tilgang til 
å sjå kor tid våre medlemma får barn. 
Då sendte me ut invitasjon i posten. 
Slik er det ikkje lengre! Me får ikkje 
vite at medlemmane våre har fått barn, 
slik som før, og får dermed heller 
ikkje sendt ut innbjodingar. Difor så 
må de som vil døype, ikkje vente på 
innbjoding fyre ein meldar ynskje om 
dåp, men berre gjere det. 

Ein kan melde seg på på nettsida vår 
på kyrkja.tokke.no/Dåp, eller ringe til 
kyrkjekontoret.  

http://www.kyrkja.tokke.no/Dåp

Trusopplæring
Ved dåp får ein ikkje berre del i 
noko større enn seg sjølv, ein vert òg 
medlem av Den norske kyrkja. Som 
medlem vil bornet få innbjoding til 
ulike samlingar og aktivitetar i kyrkja, 
frå dei er 0- 18 år. Dette er kalla for 
trusopplæringa. Det inneheld ulike 
samlinger, nokon bokutdelingar, 
soving i kyrkja, utforske kyrkja og 
andre kjekke aktivitetar. 

Me ynskjer å få ein relasjon og bli 
kjent med borna som vert døypte i 
kyrkja, slik at dei og kan få eit forhold 
til kyrkja og verta kjente med Jesus. 
Kva krevast?

- mange trur det krevast ein stor fest 
og bunadstas og alt slikt for å døype, 
men det gjer det altså ikkje. Ein treng 
ikkje gjere anna enn å vere med på 

dåpssamtalen, om ein ynskjer det. Ein 
treng ikkje bruke mykje pengar for å 
døype! 
- ein må melde dåp til kyrkjekontoret 
der ein vil døype
- val av minst to fadrar. Desse får òg 
eit ansvar – å hjelpe foreldra med 
oppgåva det ligg i dåpen, f.eks å fylgje 
på trusopplæringstiltaka bornet 
blir invitert til og å vere ein ekstra 
omsorgsperson i livet til den døypte.
- ynskjer ein ikkje å bera fram bornet 
sjølv, kan ein spørja nokon andre om å 
gjere det

Me ynskjer ALLE, både born og 
vaksne, hjarteleg velkomen til dåp, 
sjølv om det ikkje kjem ei innbjoding i 
posten lengre 

Ruth Miriam Varhaug – ungdomsprest
Foto: kirken.no

http://kirken.no

Tårnagentar i Skafså 
kyrkje!  
For fyrste gong i historia var det 
tårnagentar i Skafså kyrkje. Heile 
11 tårnagentar frå Tokke var samla 
fyrste helga i februar, og me hadde ei 
heidundrande helg saman. Agentane 
var i kyrkja fem timar på laurdagen, og 
då gjorde me mykje morosamt saman. 
Som ekte agentar, gjorde me spen-
nande agentoppgåver. Me måtte vere 
på vakt med både auge og øyre, og 
bruke heile kroppen. Då underteikna 
kom til kyrkja var viktige gjenstandar 
som skulle brukast på gudstenesta 
borte. Heldigvis fekk eg godt hjelp 
av agentar som hjalp meg med å 
finne dei, og samstundes fekk me og 
lære litt om dei ulike gjenstandane. 
For tårnagentar er det viktig med 
kunnskap, og dei lytta og var svært 
interesserte, alle saman.

Agentar arbeidar ofte med hemmelege 
oppgåver, så difor må eg vere selektiv 
med kva eg forteljar av kva me gjorde. 
Men eg kan seie at eg hadde aldri 
klart meg utan den gode agent-hjelpa, 
verken til å finne att dei manglande 
gjenstandane, utføre dei ulike 
oppdraga me fekk, eller å planlegge 
gudstenesta på sundagen. 

Eg kan røpe at noko av det me gjorde, 
var å opp i kyrkjetårnet. Som ekte 
TÅRNagentar, var det klart at alle fekk 
prøve å bruke klokka, og lære litt om 
bruken av den.

Til ei fullsatt kyrkje på sundagen, 
var tårnagentane med på å halde 
gudstenesta, som var eit av oppdraga 
dei fekk. Dette utførte dei på strak 
arm, og det vart ein fin tårnagent-
gudsteneste. 

Tårnagenthelg er ein del av 
trusopplæringa til Den norske kyrkja, 
og er noko me i Tokke vil invitere 
3.- og 4. klassingar på. Slik det ser ut 
no, ser det ut som at det blir noko me 
arrangerar annakvart år, men det kan 
òg vere at det blir kvart år. 

Invitasjonen går ut til alle som er 
døypte, men me ynskjer at så mange 
som mogleg er med. Så dette er òg 
for dei som er tilhøyrige (at båe eller 
ein av foreldra er døypte), og dei som 
ikkje er døypt, men kan tenkja seg å bli 
kjent med det som skjer i kyrkja. 

Ruth Miriam Varhaug – ungdomsprest 
Foto: RMV

Regjeringa har auka satsen for skatte-frådrag 
for gåver frå privatpersoner. Satsen for gåver 
med skattefrådrag er frå 2019 endra til kr. 
50.000 med skattefrådrag 25%. Det betyr at 
om du gjev kr. 50.000 får du skattefrådrag med 
25%, totalt kr. 10.000. Minimumsbeløp for gåve 
som gjev rett til skattefrådrag er kr. 500. 

Kyrkjekontoret fører gåveregister og 
sender informasjon om innkomne gåver til 
kyrkjeleg verksemd vidare til skattetaten 
kvart år. Gåver som vert gjevne til fjellkyrkja 
og til kyrkje-lyden førast som gåver på 
organisasjonsnummeret til Tokke kyrkjelege 
fellesråd. 

Slik kan du gje gåver til kyrkja i Tokke:
•	Vil du gje ein gåve til Eidsborg, Mo og Skafså 

sokneråd nyttast kontonr. 1203.08.15163
•	Vil du gje ein gåve til Høydalsmo og Lårdal 

sokneråd nyttast kontonr. 2685.20.12896
•	Vil du gje ein gåve til kyrkjeprosjekt på Dalen 

nyttast kontonr. 2685.50.00422 
•	Vil du gje ein gåve til Eidsborg stavkyrkje 

nyttast kontonr. 1203.08.15201
•	Vil du gje ein gåve til kjellarprosjekt 

Fjellkyrkja nyttast kontonr. 1503.25.77552
•	Vil du gje ein gåve til drift av fjellkyrkja 

nyttast kontonr. 2685.07.06947
•	Fjellkyrkjelaget har fått vår eigen Vipps: 

510358.

Om du merkar innbetalinga med 
personnummer som gåva skal registrerast på 
så gjer du arbeidet vårt mykje enklare.                    

Gje ein gåve til kyrkje-
leg verksemd i Tokke!

Program for 
Skafsåheii Fjellkyrkje  
våren 2019
«Bluesnight»  
laurdag 23. mars kl. 1900
Jon Ulltvedt alias Rev. John vil presentere alt 
frå bedehusmusikk frå 50 og 60 talet til litt Åge 
Samuelsen og litt gospel, alt i blues-drakt.
Inngangsbillett : 150,-

Basaren vert  
Skjærtorsdag kl. 1300-1600

Påskeaftensgudsteneste  
Påskeaften 20. april kl. 1800

Vårsongkveld  
laurdag 4. mai kl. 1900
Gruppa «Fri Flyt» frå Seljord er gjester denne 
vårkvelden.

Fjellkyrkjestemnet  
sundag 16. juni
Gudsteneste kl. 1100
Varm mat på Café Hallbjønn
Etter mat: Ca. 20 songarar frå Frikyrkja i 
Songe og Tvedestrand besøker oss med mykje 
frisk song og musikk

Grasrotandel Fjellkyrkjelaget
Gje din grasrotandel til Fjellkyrkjelaget. 
Velg grasrotmottaker i app til norsk 
tipping, eller viss du spelar via kommi-
sjonær; be om at grasrotandelen skal gå 
til Fjellkyrkjelaget – Skafsåheii.  
Orgnr. 920 221 513.

DØYPTE:
Eidsborg, Mo og Skafså sokn
Syver Johnsen Østerhus 
(Skafsåheii fjellkyrkje)
Sofie Hansen Solvang 
(Skafsåheii fjellkyrkje)
Elvanna Valentik Wikan 
(Eidsborg stavkyrkje)
Hedda Vinjerui (Mo kyrkje)
Sondre Råmunddal Solheim 
(Eidsborg stavkyrkje)
Magnus Hovde Lofthus 
(Eidsborg stavkyrkje)
Juni Jernberg Midjås 
(Eidsborg stavkyrkje)
Emilie Ellingsen Hommo 
(Eidsborg stavkyrkje)
Emilie Frantzen Eikeland 
(Skafså kyrkje)
Saamund Omland Brokka 
(Skafså kyrkje)
Ludvig Andersen Heimdal 
(Skafså kyrkje)

Høydalsmo og Lårdal sokn:
Odin Timland Wigdahl 
(Høydalsmo kyrkje)

Slekters gang

VIGDE: 
Eidsborg, Mo og Skafså sokn
Solveig Rafos og Tobias 
Tellefsen (Eidsborg 
stavkyrkje)
Anna Valentik og Oddbjørn 
Edøy Wikan (Eidsborg 
stavkyrkje)
Hedda Sebesta Hvalstrand og 
Eivind Austjore (Mo kyrkje)
Monica Videm og Jon 
Sigurdsen (Eidsborg 
stavkyrkje)
Nina Bak Fantoft og Henrik 
Bolton Seielstad
Unni Peersen og Vidar 
Teigland
Jorunn Helland Hovland og 
Ole Ranheim

Høydalsmo og Lårdal sokn:
Gunhild Elisabet Resen-Fellie 
og Joseph Andrew Olson 
(Lårdal kyrkje)
Ingebjørg Aasta Erikstein 
og Gjermund Midtbø (Lårdal 
kyrkje)

DØDE:
Eidsborg, Mo og Skafså sokn
Gjermund Fles (Skafså kyrkje)
Lothar Wiens (Eidsborg 
stavkyrkje)
Gro Ingunn Solli (Skafså 
kyrkje)
Ruth Helena Durud Svarthol 
(Mo kyrkje)
Thorleif Grimstvedt (Eidsborg 
stavkyrkje)
Olav Bakken (Skafså kyrkje)
Olav Midtgarden (Skafså 
kyrkje)
Anne Marie Fles (Skafså)
Tone Gudny Blomhaug 
(Skafså) 
Martin Skafså 
Gustav Kveven

Høydalsmo og Lårdal sokn:
Kristoffer Blom Homman 
(Lårdal kyrkje) (Feil 
etternamn i førre utg.)
Olav Ansgar Holte (Høydalsmo 
kyrkje)
Freddy Rasmussen 
(Høydalsmo kyrkje)
Ingebjørg Aasen (Høydalsmo 
kyrkje)
Haldis Kleiv (Høydalsmo 
kyrkje)



Returadresse: 
Kyrkjekontoret 
Storvegen 60 
3880 Dalen

Mo kyrkje

Gudstjenestelista finn du på kyrkja.tokke.no  
eller fredagsutgåven av Vest-Telemark blad.

Velkommen til påskekonsert i Høydalsmo kyrkje 16.april kl. 19.00. 
Ingvild Lilletvedt song og Robertas Lamsodis piano/orgel.  

Arr. Høydalsmo og Lårdal sokneråd.

Høydalsmo kyrkje

Skafså kyrkje

Lårdal kyrkje

Eidsborg stavkyrkje

Skafsåheii fjellkyrkje

LEDIG ANNONSEPLASS 
Kontakt kyrkjekontoret. 
Pris kr. 250 pr. nummer.

http://www.kyrkja.tokke.no

